
GOUVÈNÈ CUOMO ANONSE PLIS PASE 74.000 POSIBLITE DJÒB KI DISPONIB NAN JOBS EXPRESS 

Plis Pase 59.000 Nouyòkè Te Jwenn Djòb Gras ak Jobs Express Depi Mwa Oktòb 2011 

 

Pandan Avantaj Chomaj ki Pwolonje a ap Ekspire, Gouvènè Cuomo Ankouraje Moun ki nan Chomaj 

Depi Lontan pou yo Aplike Pou Djòb Sa yo 

 

Jodi a, Gouvènè Andrew M. Cuomo te anonse Jobs Express, yon sitwèb ki la pou ede Nouyòkè k ap 

chèche travay, genyen kounye a plis pase 74.000 opòtinite djòb ki disponib. 

 

Sitwèb la te ede plis pase 59.000 moun jwenn travay depi lansman li nan mwa oktòb 2011. Pandan 

avantaj pwolonje pou chomaj ap ekspire pou anpil milye Nouyòkè mwa sa a, Gouvènè a ankouraje moun 

ki nan chomaj alontèm, pou yo aplike kounye a menm pou djòb sa yo.  

 

Gouvènè Cuomo di konsa, “Jobs Express se yon kokennchenn siksè pou plis pase 59.000 Nouyòkè ki te 

nan chomaj epi ki te kapab jwenn yon djòb. Plis pase 4.600 patwon nan eta a ap bay djòb kounye a, epi 

mwen ankouraje tout Nouyòkè k ap chèche travay pou yo ale nan sitwèb Jobs Express.”  

 

Pou kounye a, 4614 patwon gen 74.810 pòs vid ki disponib nan Jobs Express. Depi mwa oktòb 2011, lè 

sitwèb Jobs Express te lanse, 5.843 patwon ki mete lis djòb yo nan sitwèb la te rapòte plis pase 59.586 

nouvo anbochaj. Gouvènè a kontinye ankouraje patwon yo pou yo itilize rezilta Jobs Express ki pwouve 

pou afiche nouvo djòb, epitou pou konekte Nouyòkè ki gen ladrès epi ki pare pou travay. 

 

Avèk avantaj pwolonje pou chomaj la k ap fini semèn sa a, moun k ap chèche djòb yo jwenn 

ankourajman pou aplike pou djòb sa yo ki nan plizyè kalite domèn nivo antre ak domèn pwofesyonèl ak 

echèl salè. Moun k ap chèche djòb yo kapab ale nan 88 sant yon sèl karyè Depatman Travay pou jwenn 

asistans espè nan preparasyon pou entèvyou pou jwenn djòb.  

 

Kathie O’Mara, Direktè Asosye Resous Imèn nan Apex Tool Group, LLC, di konsa, “Depatman Travay te 

sous referans nou pou bezwen anbochaj nou pandan plizyè ane. Ane sa a te sitou yon ane ki te gen anpil 

aktivite pou nou nan domèn rekritman. Nou te anboche 29 anplwaye ki touche pa èdtan nan sant nou, 

epi nou te vle di mèsi pou Depatman Travay pou asistans yo nan ede nou jwenn bon jan talan.” 

Kathy Watson, Direktè Resous Imèn nan Timeless Frames, Decor, and Expressions, di konsa, “Timeless 

Frames devlope yon bon jan relasyon travay pozitif avèk Depatman Travay nan dènye kèk ane yo. Pou 

kounye a, nou itilize Express pou afiche tout pòs travay nou yo epi avèk asistans yo, nou te kapab mete 

anplwaye nan pòs lib nou yo. Nou planifye pou kontinye bon jan sèvis sa a pou ban nou yon avantaj 

konpetitif nan efò n ap fè pou anboche moun." 

 

Wynn Kintz, Pwopriyetè Kintz Plastics, di konsa, “Akòz kalite travay espesyalize nou, li nòmal pou nou 

gen pwoblèm pou rekrite anplwaye ki kalifye. Nou kontan pou itilize Jobs Express ak espètiz Depatman 

Travay pou ede nou anboche plizyè anplwaye ki enteresan.” 

 

Sitwèb Jobs Express pran anpil ak yon pakèt djòb patwon yo poste, epi li klase djòb yo selon rejyon pou 

ede moun k ap chèche djòb yo evalye ki endistri k ap devlope nan zòn yo, epitou pou konnen ki 

opòtinite ki disponib nan sektè ekonomik espesifik yo. Pou ale nan Jobs Express, ale nan sit wèb 

http://www.labor.ny.gov/jobs/regional.shtm.  

